
	ՀՀ առողջապահության նախարարության 08.05.2026թ. N ԱԱ/06.1/14768-2026 գրությամբ ներկայացված՝ «Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
Նախագծով նախատեսվում է ՀՀ 2026թ. պետական բյուջեի 1003 ծրագրի «11002. Իմունականխարգելման ազգային ծրագիր» միջոցառման արդյունքային ցուցանիշների փոփոխություն, մասնավորապես.
· Հանվում է «1 տարեկան երեխաների ամբողջական ընդգրկում պատվաստումների ազգային օրացույցով նախատեսված բոլոր պատվաստումներում, 95 տոկոս» ցուցանիշը՝ հիմք ընդունելով ՀՀ կառավարության 18.11.2021թ. N 1902–Լ որոշման N1 հավելվածի «Առողջապահության նախարարություն» բաժնի 17.4 կետը, որի համաձայն միջոցառման վերջնաժամկետը սահմանվել է 2025թ.:
· Լրացվում են «1 տարեկան (11 ամսական 29 օրական) երեխաների ԲՑԺ պատվաստումներում ընդգրկվածություն - 95 տոկոս» և «2 տարեկան (23 ամսական 29 օրական) երեխաների ԿԿԽ 1 պատվաստումներում ընդգրկվածություն - 95 տոկոս» ցուցանիշները՝ հիմք ընդունելով ՀՀ կառավարության 15.01.2026թ. «2026-2030 թվականների իմունականխարգելման ազգային ծրագիրը և կանխարգելիչ պատվաստումների վկայականը ստանալու կարգը հաստատելու մասին» N 58-Ն որոշումը, որով սահմանվում են կանխարգելիչ պատվաստումների նպատակային նոր ցուցանիշներ:
Հաշվի առնելով վերոգրյալը՝ Նախագծի վերաբերյալ բովանդակային առումով դիտարկումներ չունենք, սակայն առաջարկում ենք Նախագծի NN 1 և 2 հավելվածներում «1 տարեկան երեխաների ամբողջական ընդգրկում պատվաստումների ազգային օրացույցով նախատեսված բոլոր պատվաստումներում, տոկոս» ցուցանիշի տողում 0-ի փոխարեն լրացնել նվազեցվող տոկոսի չափը փակագծերում:
	 

































ԸՆԴՈՒՆՎԵԼ Է:
Կատարվել է:



	Առողջապահության նախարարություն
